
GOUVÈNÈ CUOMO SIYEN PWOJÈ-LWA POU FÈ ENÈJI SOLÈ PI FASIL POU PWOPRIYETÈ KAY AK BIZNIS 

YO JWENN 
 

Nan Pwogram NY-SUN, Bòdwo Ap Ogmante Enstalasyon Pano Solè pou Pèmèt Nouvo Envestisman 
nan Sektè Enèji Solè New York k ap Vanse 

 
Jodi a, Gouvènè Andrew M. Cuomo te siyen yon seri pwojè-lwa nan Pwogram NY-Sun ki pral fè enèji solè 
pi fasil pou pwopriyetè kay ak biznis yo jwenn, epitou pou kreye nouvo djòb nan sektè enèji solè eta a k 
ap vanse.  
 
Nouvo lwa yo ap gen ladan kredi fiskal nan nivo eta a pou lwe ekipman solè ak kontra pou ache enèji 
solè (A.34-B/S.149-B), egzanpsyon fiskal nan nivo eta a pou ekipman solè komèsyal (A.5522-B/S.3203-B) 
ak yon pwolongasyon rabè nan taks sou byen imobilye nan Vil New York pou enstalasyon solè 
(A.10620/S.7711).  
 
Gouvènè Cuomo di konsa, “Pwojè-lwa ki siyen jodi a ap kontinye devlope elan pou Pwogram NY-Sun Eta 
a lè li fasilite enstalasyon enèji solè pandan l ap fè li vin yon posiblite ki pi fasil pou sitwayen yo ak biznis 
yo. Ansanm avèk lòt prim ankourajman NY-Sun yo, pwojè-lwa sa yo montre angajman eta a pou redui 
depans enèji, devlope sektè enèji ekolojik nou an, kreye anpil djòb, epitou pwoteje anviwònman an.” 
 
NY-Sun mande enstalasyon nan ane 2012 de fwa kapasite elektrisite solè pou kliyan lokal ki te ajoute 
pandan ane 2011 lan, epi kat fwa kantite a nan ane 2013.   
 
Francis J. Murray Jr., Prezidan ak Direktè Jeneral, New York State Energy Research and Development 
Authority (NYSERDA), di konsa, “Pwogram NY-Sun Gouvènè Cuomo ap kontinye voye mesaj pou fè 
konnen New York ap fè efò li pou deplwaye enèji solè epi pou devlope teknoloji avanse pou sipòte 
ekonomi enèji pwòp eta a k ap vanse. New York konsantre sou agrandisman ak devlopman resous enèji 
renouvlab li, pou asire eta a ap toujou genyen yon pòtfolyo enèji renouvlab divès.” 

Kredi Fiskal nan Eta a pou Sistèm Solè yo Lwe 
 
Nouvo lwa sa a bay kredi fiskal nan eta a pou pwopriyetè kay ki jwenn ekipman solè nan yon lokasyon 
oswa nan yon kontra acha enèji, kote kontra a ap dire omwen dizan. Kredi fiskal la ta disponib pou 
apeprè 14 ane avèk yon maksimòm $5,000 pou tout ane yo.  

Itilizasyon lokasyon ekipman enèji solè ak kontra acha enèji solè – lòt posiblite parapò ak acha sistèm 
pwodiksyon tradisyonèl - devlope anpil nan dènye kèk ane yo. Nouvo modèl biznis sa a gen posiblite pou 
fè gwo ogmantasyon nan ritm enstalasyon enèji solè nan Eta a, pandan l ap souvan redui oswa elimine 
depans pou kliyan yo.  
 

Lwa a ap anvigè imedyatman.  

Egzanpsyon Fiskal sou Lavant nan Sistèm Enèji Solè Komèsyal 
 
Lwa a egzante lavant ak enstalasyon ekipman sistèm enèji solè komèsyal nan taks sou lavant, epi li 
pèmèt minisipalite ak vil yo retire frè sa yo nan taks sou lavant lokal yo. 
 
Pwojè-lwa sa a ap ede nan enstalasyon ekipman enèji solè nan bilding komèsyal yo, paske anjeneral 
pwopriyete sa yo gen gwo twati, epi yo se gwo konsomatè enèji.  
 
Lwa a ap anvigè 1ye janvye 2013. 
 
Rabè Dapre Lwa sou Taks sou Byen Imobilye nan Vil New York 
 
Lwa a pwolonje rabè sou taks sou pwopriyete ki disponib pou sistèm pwodiksyon enèji solè nan Vil New 
York jouk nan ane 2013 ak 2014. Pwolongasyon sa a ap ede diminye depans enstalasyon ekipman enèji 
solè nan vil la. 
 
Depans pou sistèm pwodiksyon enèji solè gen ladan depans rezonab pou materyèl, depans pou travay ki 
afekte kòrèkteman pou preparasyon anplas, asanblaj ak enstalasyon orijinal, sèvis achitekti ak jeni, epi 
modèl ak plan ki asosye dirèkteman avèk konstwiksyon oswa enstalasyon sistèm pwodiksyon enèji solè.  

Lwa a ap anvigè 1ye janvye 2013.  

Senatè George D. Maziarz, sipòtè S.149-B and S.S3203-B, di konsa, “Lè Gouvènè Cuomo siyen pwojè-lwa 
sa a, li pran yon lòt mezi pou fè New York vin yon premye eta nan pwodiksyon enèji renouvlab. Mwen te 
fyè pou sipòte pwojè-lwa sa yo nan Sena Eta New York, epi mwen kwè nou chak ap mennen Eta nou an 
nan yon fiti enèjetik ki pi fò. Lè nou pwolonje egzanpsyon fiskal yo pou acha ekipman enèji solè pou 
antrepriz komèsyal yo, epi lè nou bay yon gwo kredi fiskal pou moun ki chwazi pou lwe ekipman enèji 
solè oswa pou achte enèji ki pwodui nan ekipman enèji solè, nou fè yon gwo aksyon pou ankouraje yon 

endistri k ap vanse nan Eta New York. Gouvènè Cuomo se yon gwo patnè nan kreyasyon politik pou pi 
bon enèji pou eta nou an, epi mwen apresye sipò li bay pou toulède pwojè-lwa yo.” 
 
Senatè Andrew J. Lanza, sipòtè S. S7711, di konsa, “Lwa sa a ap sipòte itilizasyon sistèm enèji solè pou 
bay sitwayen New York yo yon pwodiksyon enèji ki pi pwòp, pi efikas ak pi fyab. Lwa a ap sèvi tou kòm 
yon sipò ekonomik, epi mwen di Majistra Bloomberg ak Gouvènè Cuomo mèsi pou kalite dirijan yo nan 
zafè enèji a isit la nan New York.” 
 
Manm Asanble Steve Englebright, sipòtè A.5522-B, di konsa, “Nou kapab kreye anmenmtan anpil nouvo 
djòb, epitou nou kapab reyalize objektif ki fikse pou bezwen elektrisite Eta New York avèk enèji 
renouvlab ki pwòp. Anba kalite dirijan Gouvènè Cuomo, n ap fè sa sèlman lè nou ankouraje gwo 
envestisman komèsyal nan enèji solè avèk eliminasyon tout taks eta a sou lavant nan acha ak 
enstalasyon ekipman enèji solè komèsyal.” 
 
Manm Asanble Herman D. Farrell Jr., sipòtè A.10620, di konsa, “Sa a se yon trè bon pwojè-lwa pou 
lokatè ki nan vil la; l ap ankouraje envestisman nan enèji pwòp, epi l ap kreye djòb toupatou nan Vil New 
York. Mwen ta renmen di Gouvènè a mèsi poutèt li siyen pwojè-lwa enpòtan sa a.” 
 
Carol E. Murphy, direktè egzekitif Alliance for Clean Energy New York (ACE NY), di konsa, “Nou bat bravo 
pou Gouvènè Cuomo ak dirijan lejislati yo pou sipò y ap bay san pran souf pou endistri enèji solè k ap 
grandi nan New York. Siyati pwojè-lwa sa yo make yon lòt etap enpòtan nan amelyorasyon ak 
ogmantasyon posiblite pou envestisman nan enèji solè, epi l ap vanse pou ranfòse ekonomi enèji pwòp 
eta a.” 

